CONSELLERIA
DE SANIDADE

EA XUNTA
Bd DE GALICIA

CONVENIO DE COLABORACION ENTRE A CONSELLERIA DE SANIDADE, O SERVIZO GALEGO
DE SAUDE, A AXENCIA GALEGA PARA A XESTION DO CONECEMENTO EN SAUDE E A
UNIVERSIDADE DE LLEIDA PARA A REALIZACION DE PRACTICAS EXTERNAS DOS ESTUDOS
OFICIAIS DE GRAO E MASTER UNIVERSITARIO

MEMORIA XUSTIFICATIVA

A xerente do Servizo Galego de Saide, DECLARA:

Que a Conselleria de Sanidade, o Servizo Galego de Saude e a Axencia Galega para a Xestidn
do Cofecemento en Saude asinaron coa Universidade de Lleida (UdL) o 13.02.2023 o convenio
arriba referido. O convenio terd unha vixencia de catro anos desde o dia seguinte ao da sua
firma, agds denuncia expresa dalgunha das partes, formulada cunha antelacién minima de
dous meses ao vencemento do prazo inicial ou da sua prérroga, podendo prorrogarse de
forma expresa por un periodo de catro anos adicionais.

Que o instrumento convencional ten por obxecto establecer a forma e condicidns da
cooperacién entre as partes asinantes, para a adecuada planificacién, desenvolvemento e
avaliacion dos programas de prdcticas externas a través dos cales o alumnado da UdL poida
complementar a sta formacién tedrica con formacidn practica en centros asistenciais
dependentes do Servizo Galego de Saude ou en unidades administrativas do Servizo Galego
de Saude e da Conselleria de Sanidade.

Esta formacidn practica terd como obxectivo o cofiecemento por parte do alumnado da
metodoloxia e técnicas do campo da titulacidon correspondente, a través do aproveitamento
da experiencia da Conselleria de Sanidade e do Servizo Galego de Saude en areas operativas
relacionadas coa sta formacion universitaria, promovendo o desenvolvemento profesional e
0 acceso ao mercado laboral dos futuros titulados e tituladas.

Que existe converxencia de intereses entre as entidades asinantes en orden & consecucion do
obxecto referido.

Que o convenio asinado fundaméntase no seguinte:

A Universidade de Lleida é unha institucién de dereito publico a que lle corresponde, no
ambito das suUas competencias, o servizo publico da educacion superior. Esta dotada de
personalidade xuridica e patrimonio propios e goza de autonomia académica, econdémica e de
goberno de acordo coa Constitucion e coa lei organica de universidades, e entre os seus fins
prioritarios figuran, entre outros, a consecucién das maximas cotas de calidade de docencia e

o desenvolvemento de formacién axeitada, presencial ou non, para facilitar a aprendizaxe
dos/as estudantes e a preparacion para o exercicio de actividades profesionais.

Por outra parte, o Sistema Sanitario é unha organizacion baseada no cofiecemento,
prestadora de servizos e multidisciplinar, caracterizada por unha notable complexidade
organizativa e por un gran desenvolvemento cientifico e tecnoldxico. Esta complexidade,
xunto cunha continua innovacioén e incorporacion de novas tecnoloxias e a heteroxeneidade
dos recursos humanos cos que conta, fan que o ambito sanitario permita aos estudantes de
multiples titulacidéns universitarias, enfrontarse a situacidns reais de esixencia profesional,
adquirir a actitude e predisposicion necesaria para a asuncién das responsabilidades e
facilitar a planificacién dunha carreira profesional axustada aos seus intereses e capacidades.

Tanto a Conselleria de Sanidade como o seu organismo auténomo, o Servizo Galego de
Saude, vefien colaborando tradicionalmente na organizacion e desenvolvemento de
actividades docentes no ambito da saude promovidas desde as universidades.

A Conselleria de Sanidade, o Servizo Galego de Saude e a Universidade de Lleida entenden
que a colaboracién mutua, en canto a transferencia e intercambio do cofiecemento, contrible
a mellor realizacion das actividades propias de cada unha delas, asi como a optimizacién dos
seus recursos materiais e humanos.

O Decreto 112/2015, do 31 de xullo, creou a Axencia Galega para a Xestion do Cofiecemento en
Saude, adscrita & Conselleria de Sanidade a través do Servizo Galego de Saude. Entre os seus
fins xerais e obxectivos basicos esta o de actuar, en réxime de descentralizacion funcional,
como un instrumento de xestion da formacién no Sistema Publico de Saude de Galicia. A sua
presidencia correspondelle a persoa titular da Conselleria de Sanidade.

Asi mesmo, segundo o disposto no Real Decreto 592/2014, de 11 de xullo, polo que se regulan
as practicas académicas externas dos estudantes universitarios, as universidades
estableceran mediante convenio, programas de cooperacion educativa con empresas e entes
publicos para a formacién do alumnado, a fin de reforzar a stia formaciéon nas areas
operativas, conseguir profesionais cunha visién real e preparar a sta futura incorporacién ao
mercado de traballo.

E asi que, a través de convenios como o asinado, blscase intensificar as relaciéns entre o
ambito universitario e o ambito sanitario, facilitando o achegamento de alumnos/as
universitarios/as a realidade profesional do Sistema Sanitario Publico e ao desenvolvemento
practico dos cofecementos tedricos impartidos na Universidade, posibilitando aos
profesionais do Sistema Sanitario o desenvolvemento da sua faceta na docencia.

Os intereses converxentes das partes asinantes exclien o animo de lucro, e non podian
satisfacerse axeitadamente mediante a celebracién dun contrato dos contemplados na Lei

9/2017, do 8 de novembro, de Contratos do Sector Publico, pola que se traspofien ao
ordenamento xuridico espafiol as Directivas do Parlamento Europeo e do Consello 2014/23/UE
e 2014/24/UE, do 26 de febreiro de 2014, ou doutro instrumento alleo & natureza
estritamente convencional.

En atencién ao exposto, e a fin de dar cumprimento ao preceptuado no artigo 15.2. da Lei
1/2016, de 18 de xaneiro, de transparencia e bo goberno, estimouse xustificado o recurso &
sinatura do devandito convenio, con exclusién doutras figuras.

E para que conste, asinase esta memoria, en Santiago,

